
Geagte Quer/Voog,
GRAAD 12: VERLENGDE SKOOLDAG VIR DRAMA

U kind is in die Dramaklas. Saam met u kind gaan ons daaraan werk om die standaard en etiek
van Drama in Hoérskool Randburg op die hoogste moontlike viak te hou.

Hoérskool Randburg se Dramadepartement spog met uitsonderlike prestasies oor die afgelope
paar jaar. In 2025 behaal sewe uit 18 leerders onderskeidings en vyf kry B’s. Die klas het 'n
gemiddeld van 77%. In 2024 behaal vyf uit die 15 leerders onderskeidings en drie ontvang B-
simbole. Ons 2023-groep van 24 leerders behaal 'n gemiddelde persentasie van 77% en spog met
12 onderskeidings en drie B's! In 2022 behaal die matrieks 'n persentasie van 78,3 % met 11 uit
21 onderskeidings wat ons, betreffende onderskeidings, sesde in Gauteng geplaas het. Ons is ook
baie trots op ons 2018-jaar toe al nege leerders met ‘n gemiddeld van 88% onderskeidings behaal
het.

In 2017 het 35% uit 17 leerders A-simbole ontvang en meer as 50% het bo 70 gekry. In 2019
was daar sewe A’s uit 20 leerders en 80% het bo 70% gekry en in COVID-2020 ontvang agt uit
18 leerders A's en 83% kry bo 70%. In 2021 is daar weereens goeie prestasies behaal met 25%
onderskeidings en ‘'n gemiddeld van 75%.

Die 2026-groep is baie sterk en het 'n goeie werksetiek. Ek glo hulle het die vermoé om hierdie
statistiek vol te hou en selfs te verbeter. Dit gebeur egter nie sonder inspanning nie. U behoort
bewus te wees van die feit dat 50% van die leerder se punte uit praktiese werk bestaan. Dit
beteken dat die leerder reeds teen September, wanneer die praktiese eindeksamen afgehandel is,
'n goeie punt in die sakkie kan hé.

Om ‘n goeie punt vir prakties te kry, beteken egter baie, baie harde werk! Volgens die
Departement moet 'n leerder ten minste een uur per week naskools aan drama spandeer. Dit is
veels te min, maar dit is ‘n begin.

Ek wil dit ook onder u aandag bring dat die PAT wat u kind moet doen, 'n geweldige groot deel
van die eindeksamenpunt uitmaak. Bestudeer gerus die tabel wat ek in u kind se boek laat plak
het. Dit is dus die moeite werd dat hulle hard daaraan werk en ek versoek vriendelik dat u
hom/haar daarmee ondersteun en aanmoedig.

Hulle werk ook in hulle verpligte skooluur aan die PAT aangesien dit die onderbou tot die praktiese
punt vorm - nog 'n rede waarom dit ononderhandelbaar is dat hy/sy die verpligte skooluur
bywoon.

In die lig daarvan, het ons in die klas ‘'n rooster volgens elke indiwidu se beskikbaarheid opgestel.

Maandag Dinsdag Woensdag Donderdag
(15:15-16:15) (14:00-15:00) (14:00-15:00) (14:00-15:00)
Hayley van der Jan Ferreira Matthew Marais Leila Janse van

Westhuizen Vuuren
Tristan Hartman Aliza de Beer Jana Novella Marlene van Wyk
Melinda van Deventer Lia Pretorius Ruby Martin Shiloh Knell
Danrich Lambrechts Monigue du Plessis | Matthew Marais Shané le Roux
Charlene van der Bank Karosia Absalom

Hierdie rooster is weekliks geldig tot en met die praktiese eindeksamen wat gewoonlik vroeg in
September plaasvind. Die bywoning van hierdie klasse is ononderhandelbaar.

Siende dat dit 'n departementele opdrag is (sien die Jaarlikse Onderrigplan op die volgende
bladsy), sal punte van die praktiese afdeling van die PAT afgetrek word indien klasse gemis word.
‘n Skriftelike verskoning wat deur die ouer geteken is, moet asseblief ook ingedien word. 'n Klas
wat gemis is, sal teen R200 per halfuur opgemaak kan word.

Verder wil ek versoek dat u, u kind aanmoedig om vir elke klas voor te berei. Om sonder
voorbereiding op te daag, is so goed soos om glad nie op te daag nie.

Ek sien uit daarna om saam met u kind aan goeie uitslae te werk sodat ons op die sukses van
vorige jare se matrieks kan voortbou!

Vriendelike Randjiegroete,

/ /Q/Zf%&f@ @a@

M. Labuschagne E. Mans
Drama-onderwyser Adjunkhoof: Akademie




SKEURSTROKIE

L T — (naam van leerder) onderneem om elke week die verlengde skooldag
vir Drama by te woon. Ek verstaan dat punte van my PAT afgetrek sal word as ek sonder 'n
verskoningsbrief van my ouer af nie die klas bywoon nie.

HANDTEKENING: LEERDER

2 - TR SSS R —— ; OUET VAN .iiiiiesesmsssssssmmmssasssssinnnns neem kennis van die verlengde
skooldag in Drama en sal toesien dat my kind weekliks by die klasse uitkom. Ek sal 'n
verskoningsbrief stuur indien die leerder om een of ander rede nie die klas kan bywoon nie.

HANDTEKENING: OUER

